
 
 

VENDIM  

 

Data e miratimit: 6 dhjetor 2012 

 

Lënda nr. 18/10  

 

Katarina ARSIQ 

  

kundër 

  

UNMIK-ut   

  

 

Paneli këshillëdhënës për të drejta të njeriut, në seancën e mbajtur më  6 dhjetor 2012, 

në praninë e anëtarëve vijues:  

 

z. Marek NOWICKI, kryesues 

znj. Christine CHINKIN 

Ms Françoise TULKENS 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta 

të njeriut, të datës 23 mars 2006, 

 

Pas shqyrtimit, vendosë si në vijim: 

 

 

I. PROCEEDURA PARA PANELIT 

 

1. Ankesa është parashtruar më 15 mars 2010 dhe është regjistruar më 18 mars 2010.     

 

2. Më 25 qershor 2012 dhe 28 nëntor 2012, Paneli kërkoi nga ankuesja informata shtesë. Në 

të dy rastet ankuesja dha informatat shtesë në datën kur ato i ishin kërkuar.    

 

 

II. FAKTET  

 

3. Ankuesja është ish-banore e Kosovës, e cila tani jeton në Serbi. Ajo deklaron se ka qenë e 

punësuar në ndërmarrjen shoqërore “Metohija” në Pejë deri në vitin 1999. Ankuesja 

pretendon se pas ardhjes së UNMIK-ut në qershor të vitit 1999 ajo është detyruar të lë 

vendpunimin e saj për shkaqe të sigurisë.   

 

4. Pasi që kishte kuptuar se “Metohija” po privatizohej, ankuesja parashtroi kërkesë në 

Agjencinë Kosovare të Mirëbesimit (AKM) për t’u përfshirë në mesin e punëtorëve që 

konsideroheshin se kishin të drejtë për marrjen e 20%-shit të të hyrave nga privatizimi. 

Kur AKM-ja publikoi listën e saj përfundimtare të punonjësve që kishin të drejtë në 

marrjen e 20%-shit nga privatizimi i ndërmarrjes “Metohija”, ankuesja nuk ka qenë e 

përfshirë në listën përfundimtare të punonjësve.   

 

5. Më 1 qershor 2008, AKM-ja pushoi së funksionuari, dhe detyrat e saj janë marrë nga 

Agjencia Kosovare e Privatizimit (AKP) në cilësinë e pasueses së saj. 

 

6. Ankuesja parashtroi ankesë ndaj vendimit të AKM-së në Dhomën e posaçme të Gjykatës 

Supreme të Kosovës për çështjet e ndërlidhura me Agjencinë Kosovare të Mirëbesimit 

(Dhoma e posaçme). Më 6 shkurt 2009, Dhoma e posaçme nxori aktgjykimin, ku nuk 

përfshihej ankuesja, duke mos mbështetur kërkesën e saj për përfshirjen në listën e 

punëtorëve me të drejtë në 20%-ësh, por edhe duke mos refuzuar futjen e saj në listë.     

 

7. Ankuesja deklaron se më 12 maj 2009, ajo i shkroi kryetarin të kolegjit gjykues, por nuk 

ka marrë ndonjë përgjigje. Ajo gjithashtu deklaroi se ka parashtruar ankesë në Dhomën e 

posaçme, por kjo ankesë duket se asnjëherë nuk është shqyrtuar.     

 

 

III. ANKESA  

 

8. Ankuesja ankohet për faktin se nuk është përfshirë në listën e punonjësve që kanë të 

drejtë të marrjes së një pjese të të hyrave nga privatizimi i ndërmarrjes, për të cilën ka 

punuar, dhe se Dhoma e posaçme nuk ka përfshirë atë në aktgjykimin e saj lidhur me 

ndërmarrjen shoqërore, ku ajo kishte punuar më parë.     

 

 

IV. LIGJI  

 

9. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

 

10. Në bazë të nenit 1.2 të Rregullores, Paneli ka juridiksion ndaj ankesave lidhur me shkeljet 

e pretenduara të të drejtave të njeriut nga UNMIK-u.      

 

11. Paneli thekson se lista e punonjësve që konsiderohen se kanë të drejtë për marrjen e një 

pjese të të hyrave të privatizimit është miratuar nga AKP-ja, një institucion ky i 

themeluar nga autoritetet e Kosovës (shih § 5, më lartë). AKP-ja ka marrë funksionet më 

parë të ushtruara nga AKM-ja (shih raportin e Sekretarit të Përgjithshëm të Kombeve të 

Bashkuara për Misionin e Administrimit të Përkohshëm të Kombeve të Bashkuara në 

Kosovë, 24 nëntor 2008, S/2008/692, § 20). 

 

12. Gjithashtu, Dhoma e posaçme është i vetmi organ që ka juridiksion për marrjen e 

vendimeve lidhur me atë nëse paditësi është dashur të përfshihet në listën e punonjësve 

që kanë të drejtë për marrjen e një pjese të të hyrave nga privatizimi i ndërmarrjes ku 

kanë punuar. Në këtë aspekt, duhet të theksohet se më 9 dhjetor 2008 përgjegjësia e 

UNMIK-ut lidhur me policinë dhe drejtësinë në Kosovë përfundoi, dhe Misioni Evropian 

për Sundimin e Ligjit në Kosovë (EULEX) mori kontrollin e plotë operacional në fushën 

e sundimit të ligjit, pas deklaratës së kryetarit të Këshillit të Sigurimit të Kombeve të 

Bashkuara më 26 nëntor 2008 (S/PRST/2008/44), ku mirëpritej angazhimi i 

vazhdueshëm i Bashkimit Evropian në Kosovë.  

 

13. Rrjedhimisht, edhe nëse ankesa e ankueses kundër aktgjykimit të Dhomës së posaçme, të 

datës 6 shkurt 2009 ende vlen, UNMIK-u tanimë nuk ushtron autoritet ndaj gjyqësorit të 

Kosovës dhe nuk mban përgjegjësi për çfarëdo shkeljeje të të drejtave të njeriut që 

pretendohet të jetë kryer nga ato (shih Paneli këshillëdhënës për të drejta të njeriut, 

Islami, nr. 13/10, vendim i datës 16 shtator 2011, § 20). 

 

14. Rrjedhimisht, ankesa është jashtë juridiksionit ratione personae të Panelit.  

 

 

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME 

 

 

 

Andrey ANTONOV       Marek NOWICKI  

Zyrtar ekzekutiv                          Kryesues 
 


